
թիվ 4/4.2/7691-14

	ՀՀ կառավարության 06.09.2012թ. N 1140-Ն որոշման 3-րդ կետի համաձայն` <<Հյուսիս-հարավ ճանապարհային միջանցքի ներդրումային ծրագրերի իրականացման կազմակերպություն>> ՊՈԱԿ-ին տրամադրելու համար 2012թ. 4-րդ եռամսյակում ՀՀ կառավարության պահուստային ֆոնդից ՀՀ տրանսպորտի և կապի նախարարությանը հատկացվել է 2,304,484.6 հազար դրամ, այդ թվում` <<Այլ ընթացիկ դրամաշնորհներ>> հոդվածով` 1,802,178.0 հազար դրամ, <<Վարչական ծառայություններ>> հոդվածով` 91,447.8 հազար դրամ, <<Մասնագիտական ծառայություններ>> հոդվածով` 26,778.0 հազար դրամ և <<Այլ ծախսեր>> հոդվածով` 384,080.8 հազար դրամ:

Ներկայացված Նախագծի 2-րդ կետով նախատեսվում է 2014 թվականի 1-ին կիսամյակում ՀՀ կառավարության պահուստային ֆոնդից ՊՈԱԿ-ին հատկացնել ևս 972,625.6 հազար դրամ` այդ թվում <<Այլ ընթացիկ դրամաշնորհներ>> հոդվածով` 690,232.5 հազար դրամ, <<Այլ հարկեր>> հոդվածով` 265,131.1 հազար դրամ, <<Մասնագիտական ծառայություններ>> հոդվածով` 11,602.0 հազար դրամ և <<Այլ ծախսեր>> հոդվածով` 5,660.0 հազար դրամ:

Հաշվի առնելով, որ Նախագծի Հավելված 1-ով նախատեսված լրացուցիչ պահանջվող գումարը (տարբերությունը) կազմում է 972,625.5 հազար դրամ` տեղեկանք-հիմնավորման 762,254.7 հազար դրամի դիմաց և դեռևս նախկինում տրամադրված գումարից առկա է 847,880.0 հազար դրամ չօգտագործված մնացորդ, նպատակահարմար ենք համարում Նախագծի քննարկմանն անդրադառնալ փոխհատուցման մասով չափագրող և գնահատող կազմակերպության կողմից մշակված և սահմանված կարգով համաձայնեցված ՀՕՏԾ գնահատման հաշվետվության առկայությամբ, ինչպես նաև վերոհիշյալ մնացորդի օգտագործման ընթացքի վերաբերյալ պարզաբանումների և այլ ուղղություններով  պահանջվող գումարի գծով ըստ ծախսային ուղղությունների ներկայացված չափաքանակների հաշվարկ-հիմնավորումների ներկայացման դեպքում:


	Դիրքորոշման վերաբերյալ ներկայացվել են պարզաբանումներ`  տես ՀՀ տրանսպորտի և կապի նախարարի  տեղակալի 02.06.2014թ. թիվ 05/27.1/6266-14 գրությունը` կից տեղեկանքով
	

	ՀՀ ֆինանսների նախարարություն

     10.06.2014թ.

     4/4.2/8647-14


	Նախագծի հավելված 1-ով ՀՕՏՇ-ի համար պահանջվող լրացուցիչ գումարը  կազմում է 972.6մլն դրամ, այդ թվում` <Այլ ընթացիկ դրամաշնորհներ> հոդվածով`690.2 մլն.դրամ <Այլ հարկեր> հոդվածով`265.1 մլն. դրամ, <Մասնագիտական ծառայություններ> հոդվածով` 11.6 մլն. դրամ և < Այլ  ծախսեր> հոդվածով` 5.7 մլն. դրամ:

Օտարման  ենթակա անշարժ գույքի ու  բարելավումների գնահատման հաշվետվություններով (գնահատող ընկերության կողմից կազմված 174 գիրք) փոխհատուցման գումարը կազմում է  մոտ 676.4 մլն դրամ` գրությամբ նշվող 690.2 մլն. դրամի դիմաց: Տարբերությունը կազմում է  մոտ 13.8 մլն. դրամ, որն ըստ բանավոր պարզաբանումների, պայմանավորված է  ներկա փուլում ընթացող ճշգրտումներով և վերագնահատումներով: 

Ընդ որում ներկա պարզաբանումների համաձայն <Հասարակության և պետության կարիքների  համար սեփականության օտարման մասին> ՀՀ օրենքի 10-րդ հոդվածի 1-ին մասով` ձեռքբերողը պարտավոր է  մինչև  սահմանված վերջնաժամկետը /ժամկետը` 2014թ. մայիսի 31-ը/ օտարման ենթակա հողի  սեփականատերերին / գույքային իրավունքներ ունեցողներին/ պատշաճ ձևով ուղարկել սեփականության  օտարման  պայմանագրի նախագիծը և եթե ուղարկելուց հետո երեք ամսվա ընթացքում օտարման պայմանագիր չի կնքվել, ապա ձեռքբերողը պարտավոր է  մեկ ամսվա ընթացքում սեփականության օտարման դիմաց ոչ պակաս, քան օրենքով սահմանաված կարգով որոշված փոխհատուցման ենթակա գումարը հանձնել  դատարանի  կամ նոտարի  դեպոզիտ հաշվին:

Կարևորելով վերոհիշյալ ժամկետների պահպանումն և կապալառուի, շինարարության  տեխնիկական վերահսկումն իրականացնող խորհրդատու կազմակերպության , շրագրի ազդեցության  ենթական անձանց  նկատմամաբ պատվիրատուի լրացուցիչ պատասխանատվության առաջացման բացառումը, այդուհանդերձ, հաշվի առնելով անշարժ գույքի գծով դեռևս իրականացվող մասնակի վերագնահատումները և պահանջվող գումարի  օգտագործման  հիմնական ժամանակահատվածը /հուլիս-սեպտեմբեր/, ներկա  փուլում առաջարկում ենք փոխհատուցման  համար <Այլ ընթացիկ դրամաշնորհներ> հոդվածով նախատեսել գնահատող ընկերության կողմից մշակված և ընդունված ՀՕՏԾ հաշվետվություններով նախատեսված հանրագումարը /676.4 մլն. դրամ` դրանից բխող այլ հոդվածներով հնարավոր փոփոխությունների  հաշվառմամբ/:       
	Ընդունվել է, հողի օտարման և տարաբնակեցման ծրագրի փոխհատուցման ամփոփ բյուջեի ավելացված գումարի չափը  սահմանվել է   958,825.6 հազ ՀՀ դրամ, միևնույն ժամանակ, նկատի ունենալով, որ որոշակի դեպքերի համար  փոխհատուցման արժեքի չափը դեռևս հստակ չէ և պահանջվում է գույքի կամ ազդեցությունների վերագնահատում կամ ճշգրտում, ուստի նախագծով  առաջարկվում է հանձնարարել ՀՀ տրանսպորտի և կապի նախարարին`  նշված դեպքերով  լրացուցիչ միջոցների հատկացման վերաբերյալ ՀՀ կառավարությանը  առաջարկություն ներկայացնել համապատասխան գնահատման հաշվետվությունների հիման վրա:  

